
Nd .. 45. Frumvarp til laga
um breyting á lögum ur. 56 31. maí 1927, um skemmtannskatt og þjóðleikhús.

Flm.: Sigurður Bjarnason, Ingólfur Jónsson.

1. gr.
6. gr. laganna orðist svo:
Skemmtanaskatturinn rennur að % hlutum í sérstakan sjóð, "samkomuhúsasjóð",

% hluti skattsins rennur í þjóðleikhússjóð, og skal honum varið til þess að standa
undir rekstri þjóðleikhúss.

Samkomuhúsasjóði skal verja til þess að styrkja íbúa sveita og kauptúna til þess
að koma upp samkomuhúsum og félagsheimilum. Stjórn þjóðleikhússjóðs hafa it
hendi þrír menn, valdir af menntamálaráðherra úr hópi þeirra manna, sem vænta
má, að kunnugástir séu leikmennt. Nefnd þessi starfar ókeypis. Auk þess að ávaxta
þjóðleikhússjóðinn skal nefndin hafa með höndum umsjón með byggingu þjóðleik-
hússins. Menntamálaráðherra hefur eftirlit með störfum hennar.

Stjórn samkomuhúsasjóðs hafa á hendi þrír menn, einn tilnefndur af stjórn
íþróttasambands Íslands, einn tilnefndur af Ungmennafélagi Íslands og einn skip-
aður af menntamálaráðherra, og er hann formaður nefndarinnar. Nefnd þessi veitir
lán og styrki úr sjóðnum. Skal hún starfa kauplaust.

2. gr.
Ríkissjóður greiðir árlega 100 þús. kr. í samkomuhúsasjóð.

3. gr.
Lán eða styrki úr samkomuhúsasjóði má ekki veita fyrr en lög hafa verið sett

um starfsemi hans. .

4. gr.
Lög þessi öðlast gildi 1. janúar 1948.

Greinargerð.

Um alllangt skeið hefur nær allur skemmtanaskattur alls staðar af landinu runnið
til þjóðleikhúsbyggingarinnar í Reykjavik. Bygging þjóðleikhússins er nú svo langt
komið, að talið er víst, að það geti tekið til starfa síðla á næsta ári. Ber mjög að fagna
því, að íslenzk leiklist er í þann veginn að eignast slíkt höfuð vígi. Er það ekki aðeins
Reykvíkingum, sem fyrst og fremst njóta þess, fagnaðarefni, heldur allri þjóðinni.
Þjóðleikhúsið verður alþjóðareign, enda byggt upp af landsmönnum öllum.

En uni leið og þjóðleikhúsið tekur til starfa þarf að gera ráðstafanir til þess að
bæta aðstöðu fólksins úti um allt land til félagslegs og menningárlegs samstarfs. Sú
aðstaða er nú afar misjöfn og víða erfið. Samkomuhús, íþróttahús og leikhús vantar
í fjöldamörgum sveitum og þorpum. Veldur slíkt ástand margs konar óhagræði og
á ríkan þátt í flótta fólksins utan af landsbyggðinni til Reykjavíkur. Þar, sem sam-
komuhús vantar, er allt félags- og menningarlíf lamað. Það er skoðun flm. þessa
frv., að skorturinn á samkomuhúsum úti um land hafi miklu meiri áhrif í þá átt að
flæma unga fólkið burtu úr sveitum og þorpum en menn 'til þessa hafa gert sér grein
fyrir. Allir menn þrá félagslíf og skemmtanir. Fyrir æsku nútímans er það ófrávíkj-
anlegt skilyrði þess, að hún haldist við á æskustöðvum sínum. Þetta er staðreynd,
sem ekki verður með rökum á móti mælt.

Með frv. þessu er þess vegna lagt til, að % hlutar skemmtanaskattsins verði lagðir
í sjóð til stuðnings félagslegu samstarfi í sveitum og kauptúnum. Þar eru örðugleik-
arnir mestir á því að rísa undir miklum kostnaði við byggingu samkomu- og íþrótta-
húsa. En þetta tvennt á að vera hægt að samræma að meira eða minna leyti.

Enn fremur er lagt til, að ríkissjóður leggi nokkurt fé af mörkum árlega til þess-
arar sjóðmyndunar. Flm. þótti ráðlegra að láta lögin ekki taka gildi fyrr en lokið
væri byggingu þjóðleikhússins.

Það er álit flm., að hér sé um mikið nauðsynjamál að ræða, mál, sem getur átt
mikinn þátt í að stuðla að auknu jafnvægi í íslenzku þjóðlífi. Sá hluti skemmtana-
skattsins, er til þjóðleikhússins rann, var árið 1945 kr. 1582829.58. Hefur þá verið
dreginn frá hluti lestrarfélaga og kennslukvikmynda. Verður að telja eðlilegt, að sá
hluti skattsins, er til þeirra hefur runnið, renni þangað framvegis.

Hitt er sanngirnismál, að þegar þjóðleikhúsið er komið upp, renni skemmtana-
skatturinn að mestu leyti til þess að byggja upp nauðsynlegan grundvöll fyrir félags-
og menningarlífi fólksins utan Reykjavíkur. Þess vegna er frv. þetta fram komið.


